Шәһәр күләмендә үткәрелә торган 

муниципаль этап олимпиадасының 

Татар халкы һәм Татарстан тарихы

 фәненнән олимпиада сораулары.
9 нчы сыйныф.

Биремнәрне үтәү өчен 3 сәгать вакыт бирелә 

Иң югары балл: 61
1. Сезнең алдыгызда фоторәсемнәр һәм ТАССРда туып, Бөек Ватан сугышында катнашкан Советлар Союзы Геройларының батырлыкларын сурәтләүче тасвирламалар. Әлеге тасвирламаларда кем турында сүз барганын билгеләгез. Җавапны таблица рәвешендә формалаштырыгыз. (Һәрбер дөрес җавап өчен – 1 б., иң югары – 5 б.)

А) 1944 елның 13 гыйнварына каршы төндә 37 нче дивизиянең 20 нче укчы полкы хәлиткеч бәрелешкә керә. Солдатлар Псков өлкәсенең Овсищи авылын оккупантлардан азат итәргә тиеш була. Майор В. Буищев җитәкчелегендәге 2 нче батальон алдында дошман позицияләрен юк итү бурычы куела. Таң атканда, сугышчылар дошман утына каршы һөҗүмгә чыга. Ике иптәшеннән ярдәм итүне сорап, автомат һәм гранаталар күтәргән сержант (...) кар ерып, ак халатта алга таба шуыша. Дотка 25 метр кала ул аягүрә басып, өч граната ташлый. Пулемет бер мизгелгә туктап калса да, яңадан ут яудыра башлый. Шуннан (...) амбразураны күкрәге белән каплый. Ул арада бөтен батальон күтәрелеп, һөҗүмгә ташлана.

Б) Ул җитәкләгән корпус Курск астында немец-фашист илбасарларына каршы көрәшә, Белгород, Харьков шәһәрләрен азат итә, ә аннан соң 24 сентябрьдә Днепр елгасын кичә. 25 көн дәвамында әлеге гвардия корпусы, дошман һөҗүмнәренә каршы торып,  Днепрның уң ярында плацдарм тота. (...) күкрәгендә Советлар Союзы Герое алтын йолдызы балкый. Тиздән башка берләшмәләр белән берлектә корпус һөҗүмгә күчә, Яссы-Кишинев операциясендә һәм Румынияне азат итүдә катнаша, Венгрия, Чехословакия җирләрен үтеп, сугышны Австриянең башкаласында – Венада тәмамлый. 1945 елның көзендә корпус япон Квантун армиясен тар-мар итә.

В) Самолет болытлар эченнән үтеп, зур югарылыкка бара. Машина тиз арада тынычланып, җиңеләеп китә. “Шул мизгелдә мин азат булуыбызны аңладым. Хәзер базада нәрсәдер инде дип уйлап куйдым. Сәгатькә карадым. 12 сәгать 36 минут иде – барысы 21 минут вакыт кирәк булды. Диңгез өстеннән төньякка таба очтык. Җир өстендә истребительләрнең безне тотып алачагын аңлый идек. Аннаң соң диңгез өстеннән көньяк-көнчыгышка таба очтык. Аста кораблар кәрваны күренде. Һәм шуларны саклаучы самолетларны күрдек. «Мессершмитт»ларның берсе «Хейнкель» янында элмәк ясап үтте. Мин очучының аптыраган йөзен күрдем: без чыгарылган шасси белән оча идек. Биеклек якынча ике мең метр иде. Салкын һавадан һәм баштан кичкәннәрдән пилот һәм буйлы киемдәге пассажирларның тешләре-тешкә тими иде...”

Г) Мәскәүдәге «Эшче һәм колхозчы» сыны бөтен дөньяга билгеле. Ул ВДНХга керү урыны янында урнашкан. Авторы - мәшһүр совет сынчысы В.И. Мухина. Сугыштан соң ул ике тапкыр Советлар Союзы Герое, батыр лачын (...) бюстын ясый. Ул Казанда, Иделдә, геройның балачагы үткән елга ярында урнаштырылган.   

Д) Гвардиянең өлкән лейтенанты (...) дошманның көчен һәм техникасын, аэдромнарын, ягулык һәм сугыш кирәк-яраклары складларын ачыклау һәм тикшерү максаты белән  1945 елның гыйнварына кадәр 148 хәрби очыш ясаган. 23 һава һөҗүмендә дошманның 8 самолетын бәреп төшергән.

Җавап:

	Фрагмент
	Геройның фамилиясе
	Фотография (номер)

	А)
	
	

	Б)
	
	

	В)
	
	

	Г)
	
	

	Д)
	
	


2. Вакыйга һәм датаны туры китерегез. (Һәрбер дөрес җавап өчен – 1 б., иң югары – 5 б.)
	Дата
	Вакыйга

	А. 1958, апрель
	1.  Татарстан Республикасы Конституциясе кабул ителү

	Б.  1992, 6 ноябрь
	2.  Беренче тапкыр ТССР Президентын сайлаулар

	В.  1991, 12 июнь
	3.  Ромашкино нефть ятмасы табылу

	Г.  1948
	4.  Г.Тукай исем. республика премиясе булдырылу

	Д. 1939, июнь
	5. Татар дәүләт опера һәм балет театры ачылу


Җавап: 

	А
	Б
	В
	Г
	Д

	
	
	
	
	


3. 1917 елның апрелендә мөселман социалистик комитетының (МСК) башлыгы булып кем билгеләнә? (1 б.)
А) И.С. Алкин

Б) М.Х. Солтангалиев

В) Г. Исхакый
Г) М. Вахитов

Җавап:_______________________________
4. Сәяси вакыйгаларны хронологик тәртиптә урнаштырыгыз. (2 б.)
А. Казанда Мөселман хәрби съездында катнашучыларны кулга алу.

Б. Казанда Вакытлы революцион комитет (большевикларның хөкүмәт органы) оешу.

В. Г.Шәрәфнең татарларның дәүләтчелеге хакындагы «Идел-Урал штаты» проекты басылып чыгу.

Г. Милли Идарә оешу һәм татарларның Садри Максуди рәислегендәге милли-мәдәни автономиясенең Конституциясен игълан итү.

Д. I Бөтенроссия Мөселман корылтае.

Җавап: ___________________________________________________________.
5. 1920 елның 27 маенда:         (1 б.)
А) Татар Автономияле Совет Социалистик Республикасына В.И. Ленин ордены бирелә;  

Б) ТАССРның эшче, солдат һәм крестьян депутатлары Советларының I оештыру съезды булып уза;

В) ТАССР төзелү турында декрет кабул ителә;
Г) ТАССРның вакытлы революцион комитеты (Татревком) оеша.
Җавап:___________________
6. Кайсы хан хакимлек иткән чорда Алтын Урда, Монгол империясеннән бары тик формаль бәйлелектә булып, тулы мөстәкыйльлеккә ия була? (1 б.)
А. Бәркә

Б. Җучи 

В. Батый

Г. Мәңге Тимер

Җавап: ________________

7. Бөек Ватан сугышы елларында ТАССРга эвакуацияләнгән язучыларның фамилияләрен алар яшәгән республика шәһәрләре белән туры китерегез. (Һәрбер дөрес җавап өчен – 1 б., иң югары – 6 б.)
1) Алигер М.И.

2) Бахметев В.М.

3) Исаковский М.В.

4) Пастернак Б.Л.

5) Фадеев А.А.

6) Федин К.А.

Җавап:  

	Казан
	Чистай

	
	


8. Казанда Бөтенроссия мөселманнарының II хәрби корылтае кайчан ачыла? (1 б.)
А. 1918 елның 21-22 февралендә
Б. 1918 елның 8 гыйнварында
В. 1918 елның мартында
Г. 1918 елның 10 сентябрендә
Җавап: __________________________

9. Түбәндә күрсәтелгән елларда һәм урыннарда татар халкы тарихына караган нинди тарихи вакыйгалар була? (Һәрбер дөрес җавап өчен – 1 б., иң югары – 5 б.)
А. 1755 ел – Башкорт җирләре: 

__________________________________________________________________

Б. 1782 ел – Мәскәү: __________________________________________________________________

В. 16-21 август, 1905 ел – Түбән Новгород:

__________________________________________________________________

Г. 12-23 гыйнвар, 1906 ел – Санкт-Петербург:

__________________________________________________________________

Д. 21 февраль, 1906 ел – Оренбург:

__________________________________________________________________

10. Сезнең алдыгызда ТАССР шагыйрьләре һәм язучылары исемлеге. Шулар арасыннан Бөек Ватан сугышында катнашкан өч әдипне билгеләгез. (Һәрбер дөрес җавап өчен – 1 б., иң югары – 3 б.)
А) Ф. Кәрим

Б) А. Гыйләҗев

В) А. Расих

Г) Г.Паушкин

Д) Э.Касыймов

Е) Г.Ахунов

Җавап: ________________
11. ТАССРда Бөек Ватан сугышы елларында булган вакыйгаларны даталары белән туры китерегез. (Һәрбер дөрес җавап өчен – 1 б., иң югары – 4 б.)
	Даталар
	Вакыйгалар

	А) 1941 елның августы
	1) Казан каймасы төзелешен тәмамлау



	Б) 1942елның феврале
	2) ТАССРда беренче нефть табылу

 

	В) 1943 елның  июле
	3) Казанда СССР ФА Президиумы эшли башлау



	Г) 1944 ел
	4) «Спартак» комбинатында хәрби аяк киемнәре җитештерүче өзлексез линия эшли башлау




Җавап:

	А
	Б
	В
	Г


12. Сәнгать әһелләренең фамилияләрен аларның 1940-1950 елларда иҗат иткән әсәрләре белән туры китерегез. (Һәрбер дөрес җавап өчен – 1 б., иң югары – 5 б.)
	ФИО
	Әсәрләр

	1.М. Әмир
	А) «Мәрьям»

	2.Н. Исәнбәт
	Б) «Шүрәле»

	3.Җ. Фәйзи
	В) «Кайту»

	4.Ф. Яруллин
	Г) «Акчарлаклар»

	5.Р. Ишморат
	Д) «Миңлекамал»


Җавап: 

	1
	2
	3
	4
	5

	
	
	
	
	


13. Документаль өзектә нинди вакыйга турында сүз барганын билгеләгез. (2 б.)
«Без Пельница янындагы калкулыкта торганда, дошманнарга, аеруча урысларга, күпсанлы көчләр өстәлде. Сөңгеләр белән коралланган бик күп татар һәм башкортлардан торган әлеге гаскәр Мәскәүдән китерелгән иде. Алар безнең гаскәрләр тирәсендә шөпшә күчләре кебек йөриләр, һәр җиргә үтеп керергә тырышалар, аларны куып тоту бик авыр иде. Казан һәм губернада сугышка акча җыелды... «Татар җәмгыяте» ун меңнән артык акча кертте. Оборона өчен бирелгән әйберләр арасында татар хатын-кызларының бик күп көмеш күкрәкчә бизәкләре бар иде. Казан ополчениесен төзүдә татарларның активлыгы бик югары иде...»

Җавап: __________________________________________________________ 

.

14. Фоторәсемдә кем сурәтләнгән? Әлеге шәхеснең тормыш юлы һәм иҗаты турында белгәннәрегезне языгыз. (Кем сурәтләнгән – 1 б., һәрбер биографик факт өчен – 1 б.; иң югары – 10 б.)

Җавап:__________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
15. Түбәндә тәкъдим ителгән темаларның берсен сайлап эссе языгыз.
Теманы ачкан өчен  - 1 балл,  тиешле итеп (корректлы) китерелгән факт һәм даталар - 2 балл, дөрес аргументлар китерү - 3 балл, төрле фикер һәм карашлар китерелә һәм аларга шәхси мөнәсәбәт белдерелә - 4 балл (иң югары 10 балл).
· Татарлар Бөек Ватан сугышы фронтларында.
· Казан – фән һәм мәгариф үзәге.

· 1000 еллык Казан тарихында иң әһәмиятле вакыйгалар.

_________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
_____________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________________                
УҢЫШЛАР ТЕЛИБЕЗ!

